
«Ins sto renovar las raits per evitar in blackout»

Il cussegl dals chantuns vul accelerar las proceduras per novas lingias

CUN STEFAN ENGLER
HA DISCURRI CLAUDIA CADRUVI / ANR

M Laraitelectrica sto vegnir moderni-
sada per evitar blackouts en I'avegnir.
Il cussegl dals chantuns ha tracta ier
las midadas necessarias. Lanteriur
minister d’energia grischun Stefan
Engler é sta en ses element ed ha pro-
poni cun success ina modificaziun.

La rait electrica en Svizra é veglia ed
antiquitada. Quant aut é il privel ch’i
dess per exempel da Nadal in blackout

e nus stuessan seser en il stgir?

Stefan Engler: La preoccupaziun ¢ qua.
Dad ina vart ¢ la rait relativ veglia. Da
lautra vart essan nus adina pli dependents
durant 'enviern d'importar electricitad da
Pester. Nus avain era la situaziun che la
producziun d’electricitad sa mida: Ins na
producescha betg pli tant en ovras gron-
das centralas, mabain adina dapli a moda
decentrala en pitschens implants. Tut
questas dumondas, era d’energia regene-
rabla, pretendan adattaziuns tar la rait.
Quai vala per las raits da tut las tensiuns.

Lelectricitad na vegn pia betg mo pli
dad ovras atomaras e grondas ovras
idraulicas, mabain pli e pli era d’in-
drizs solars u da rodas da vent etc.

Precis. Qua vai per garantir la stabilitad
da la rait sut novas cundiziuns. La fina-
mira da la nova lescha ¢ da mantegnair la
segirezza da provediment. Ina mesira &: I
duai ir pli svelt da lubir e bajegiar novas
lingias d’electricitad. Ozendi avain nus
proceduras che cuzzan blers onns. Im-
purtant ¢ era ch’ins po declerar tschertas
lingias sco lingias da muntada naziunala.

Ins preveda era da metter las lingias
en il terren. E quai insumma pussai-
vel en il Grischun?

-

Cusseglier dals chantuns Stefan Engler (pcd/GR).

IIs ultims onns hai da adina dapli
conflicts cun la populaziun pervi dal
mantegniment da la cuntrada e pervi
da pitgas cun lingias da tensiun auta.
En tschertas regiuns ¢ la sensibilitad
fitg auta. En il Grischun datti era pre-
tensiuns, per exempel en I'Engiadina
Bassa, da svanir cun las pitgas e da

metter cabels en il terren. Adina
sch’ins sanescha ina lingia sa dumon-
dan ins sch’ins po far ina lingia sutter-
rana, savend che quai custa insatge

dapli.

Tenor il cussegl dals chantuns dastga

in cabel sutterran custar maximal

trais giadas dapli ch’ina lingia nor-
mala.

Fin oz én ins parti dal fatg ch’ina lingia
sutterrana custa tschintg fin set giadas
dapli. Cun la revisiun da la lescha dat-
tan ins dapli paisa als arguments per la
cuntrada ed ins sto esser pront da pajar
fin trais giadas dapli che per lingias a la
moda veglia.

E sch’i custa pia tuttina anc dapli?

Lura ston ins sco en il passa prender en
cumpra ils cunfins da rentabilitad.

La lescha preveda ch’era terzas persu-
nas pon gidar a pajar?

Questa pussaivladad exista adina. For-
sa datti gea organisaziuns ch’én pron-
tas da surpigliar ils custs supplemen-
tars per impedir chins disfetschia il
maletg da la cuntrada cun pitgas
d’electricitad. Al consument dastgan
ins dentant enchargiar maximalmain
trais giadas dapli che far lingias norma-
las.

In problem cardinal é ch’i cuzza onns
da realisar ina lingia da tensiun auta.
En il chantun Friburg én ils plans per
ina lingia perfin bloccads dapi decen-

nis.

Il temp ch’ins dovra dependa dals dretgs
ckins dat als proprietaris: Dapli pus-
saivladads ch’existan da far recurs, pli
ditg ck’i va. Qua ston ins chattar in
equiliber che resguarda dad ina vart ils
interess privats e da I'autra vart ils inte-
ress publics. La lescha dat paisa sin tem-
po e scursanescha per exempel il temp
d’inoltrar recurs.

Cun 30 cunter nov vuschs ha il cussegl
dals chantuns ditg «gea» a Vossa pro-

posta singula. I va per ina simplifica-
ziun. Da tge sa tracti?

Normalmain dovri gea ina procedura
cumplitgada d’approvaziun da plan per
bajegiar u midar indrizs da tensiun au-
ta. Cun mia proposta ha il cussegl dals
chantuns lubi excepziuns per projects
da pli pitschna muntada. Uschia na
ston ins betg manar atras ina gronda
procedura per ina bagatella. «Tant de
bruit pour une omelette» schessan ils
Franzos. Vul dir: Sch’i va per ina pi-
tschna chaussa duain ins betg stuair tra-
passar ina procedura cumplitgada.

Quest punct aveva la cumissiun sur-
vesi. Vossa segunda proposta pertutga
medemamain in detagl che la cumis-
siun aveva survesi, ma la finala ha il
cussegl refusa — probabel ord malcha-

pientscha — Vossa proposta.

La vai per lingias existentas nua che la
servitut — pia il dretg da manar la lingia
sur in terren privat — ¢ scadl. Tenor la
versiun ch’il cussegl ha decidi uss stuess
ins manar atras in’entira procedura da
planisaziun per pudair salvar questa lin-
gia. En il mender cas pudess il proprie-
tari dal terren pretender che questa lin-
gia existenta stuess svanir sin donn e
cust da tuts che ston pajar questa lingia.

Tenor mia proposta duessi dar ina pus-
saivladad d’ina expropriaziun, sa chape-
scha sut la cundiziun ch’ins na mida na-
gut vi da la lingia e ch’ins paja cumpen-
saziun. La dretgira federala ha ina giada
prendi ina decisiun, ma en la lescha
n’esi betg anc fixa co proceder en tals
cas. Mes giavisch fiss che tant il proprie-
tari dal terren sco er il gestiunari che
posseda la rait survegnan dapli segirez-
za. Jau sun dentant segir ch’il cussegl
naziunal piglia si anc ina giada questa
idea.

